ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
 <<________>> <<__________>> 2014 թվականի N _________-Ն
ՀԱՅԱՍՏԱՆԻ ՀԱՆՐԱՊԵՏՈՒԹԱՆ  ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՓԵՏՐՎԱՐԻ           13-Ի ԹԻՎ 202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի ԹԻՎ 1229-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի փետրվարի 13-ի «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությանը լիազորություններ վերապահելու մասին» թիվ 202-Ն որոշման N 1 հավելվածի՝
1)  7-րդ կետի <<ա>> ենթակետը շարադրել հետևյալ խմբագրությամբ.
<<ա) քաղաքացիական ավիացիայի բնագավառում թռիչքային և ավիացիոն անվտանգության, ինչպես նաև օդային երթևեկության սպասարկման (համաձայն <<Ավիացիայի մասին>> ՀՀ օրենքի 11-րդ հոդվածի) նպատակով միջազգային օդային հաղորդակցություններին վերաբերող միջազգային պայմանագրերի նախապատրաստմանը, քննարկմանը, բանակցությունների վարմանը մասնակցությունը.>>, 
2) 7-րդ կետի <<ժե>> ենթակետից հանել <<,ինչպես նաև չվերթերի ծրագրերի հաստատումը՝ համաձայնագրերով կամ տրված թույլտվությամբ նախատեսված ծավալով>> բառերը,
3) 8-րդ կետի <<ա>> ենթակետը շարադրել հետևյալ խմբագրությամբ.
<<ա) քաղաքացիական ավիացիայի բնագավառում թռիչքային և ավիացիոն անվտանգության, ինչպես նաև օդային երթևեկության սպասարկման հետ կապված հարցերով Հայաստանի Հանրապետությունը ներկայացնելը քաղաքացիական ավիացիայի միջազգային կազմակերպություններում.>>,
4) 8-րդ կետի <<ժա>> ենթակետը շարադրել հետևյալ խմբագրությամբ.
<<ժա) օրենքներով և այլ իրավական ակտերով սահմանված կարգով ավիափոխադրողի մասնագրի, կանոնավոր և ոչ կանոնավոր (բացառությամբ չվացուցակում չընդգրկված ոչ կանոնավոր չվերթների) օդային փոխադրումների իրականացման համար օդային ուղու շահագործման, օտարերկրյա օդանավ շահագործողների կողմից կանոնավոր և ոչ կանոնավոր (բացառությամբ չվացուցակում չընդգրկված ոչ կանոնավոր չվերթների)  օդային հաղորդակցության թույլտվությունների տրամադրումը, դրանց գործողության դադարեցումը կամ կասեցումը՝ համաձայն ՀՀ կառավարության կողմից ստեղծված խորհրդի տված եզրակացության.>>,
5) 8-րդ կետը լրացնել հետևյալ բովանդակությամբ նոր՝ <<ժա1>> ենթակետով.
<<ՀՀ օրենսդրությամբ սահմանված կարգով օդանավ շահագործողի սերտիֆիկատի, ինչպես նաև ոչ կանոնավոր (չվացուցակում չընդգրկված ոչ կանոնավոր չվերթներ) օդային փոխադրումների և ՀՀ օրենսդրությամբ սահմանված այլ թույլտվությունների տրամադրումը>>,
6) 8-րդ կետի <<ժը>> ենթակետում <<քաղաքացիական ավիացիայի>> բառերից առաջ լրացնել <<քաղաքացիական ավիացիայի բնագավառում թռիչքային և ավիացիոն անվտանգությանը, ինչպես նաև օդային երթևեկության սպասարկմանն առնչվող հարցերով>> բառերը:
2. Հայաստանի Հանրապետության կառավարության 2002 թվականի հուլիսի 11-ի «Հայաստանի Հանրապետության էկոնոմիկայի նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության էկոնոմիկայի նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի մարտի 6-ի N 197 որոշման մեջ փոփոխություն կատարելու մասին» N 1229-Ն որոշման N 1 հավելվածի 9-րդ կետի 5.2-րդ ենթակետը լրացնել հետևյալ բովանդակությամբ նոր՝ <<զ1>>, զ2>> և <<զ3>> պարբերություններով.
<<զ1. աշխատանքներ է իրականացնում ավիափոխադրողների հետ դեպի Հայաստանի Հանրապետություն և Հայաստանի Հանրապետությունից չվերթներ իրականացնելու համար, ընդունում է օդանավ շահագործողների (տեղական և օտարերկրյա) կողմից օդային հաղորդակցություն իրականացնելու (բացառությամբ չվացուցակում չընդգրկված ոչ կանոնավոր չվերթների) համար անհրաժեշտ թույլտվություններ (մասնավորապես՝ կանոնավոր և ոչ կանոնավոր օդային փոխադրումների իրականացման համար օդային ուղու շահագործման, օտարերկրյա օդանավ շահագործողների կողմից կանոնավոր և ոչ կանոնավոր օդային հաղորդակցությունների իրականացման թույլտվություններ), ավիափոխադրողի մասնագրեր ստանալու հայտերը կամ դիմումները և սահմանված կարգով կազմակերպում դրանց քննարկումը, ինչպես նաև քննարկումների արդյունքում ձևակերպված փաստաթղթերը (այդ թվում՝ ավիափոխադրողի մասնագրեր, թույլտվություններ) փոխանցում դիմումատուներին,
զ2. ավիացիոն ծառայությունների շուկայի զարգացման նպատակով ուսումնասիրում է ավիացիոն ծառայությունների սակագները և ծավալները, դրանց ձևավորման սկզբունքները և, ըստ անհրաժեշտության, համապատասխան առաջարկություն ներկայացնում ՀՀ կառավարությանը, համապատասխան պետական կամ ոչ պետական մարմիններին,

զ3. ապահովում է Հայաստանի Հանրապետության կառավարության 2003 թվականի փետրվարի 13-ի թիվ 202-Ն որոշման N 1 հավելվածի 8-րդ կետի <<ժա>> ենթակետով նախատեսված խորհրդի քարտուղարության իրականացումը:>>:   

3. Հայաստանի Հանրապետության էկոնոմիկայի նախարարին՝
1) սույն որոշումն ուժի մեջ մտնելուց հետո եռամսյա ժամկետում ՀՀ օրենսդրությամբ սահմանված կարգով ՀՀ կառավարության աշխատակազմ ներկայացնել <<Ավիացիայի մասին>> ՀՀ օրենքում փոփոխություններ և/կամ լրացումներ կատարելու մասին ՀՀ օրենքի նախագիծ,

2) սույն որոշումն ուժի մեջ մտնելուց հետո մեկամսյա ժամկետում ՀՀ օրենսդրությամբ սահմանված կարգով ՀՀ կառավարության աշխատակազմ ներկայացնել ավիափոխադրողի մասնագրի, կանոնավոր և ոչ կանոնավոր օդային փոխադրումների իրականացման համար օդային ուղու շահագործման թույլտվությունների ստացման համար ներկայացված հայտերի քննարկման հետ կապված հարցերով խորհուրդ ստեղծելու, նրա աշխատակարգը և անհատական կազմը հաստատելու մասին ՀՀ կառավարության որոշման նախագիծ՝ դրանում սահմանելով նաև սույն ենթակետում նշված համապատասխան հայտերի քննարկման արդյունքում խորհրդի կողմից եզրակացություն տրամադրելու համար գնահատման չափանիշները,
3) սույն որոշումն ուժի մեջ մտնելուց հետո մեկամսյա ժամկետում ներկայացնել առաջարկություն քաղաքացիական ավիացիայի բնագավառում տնտեսական քաղաքականության արդյունավետ իրականացման նպատակով ՀՀ էկոնոմիկայի նախարարության աշխատակազմում համապատասխան կարողությունների ձևավորման վերաբերյալ:

4. Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պետին՝ սույն որոշումն ուժի մեջ մտնելուց հետո երկամսյա ժամկետում իրականացնել սույն որոշումից բխող փոփոխություններ համապատասխան գերատեսչական ակտերում և ներկայացնել ՀՀ արդարադատության նախարարություն:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հայաստանի Հանրապետության

  վարչապետ








  Հովիկ Աբրահամյան

                                                                                       ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹԱՆ  ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՓԵՏՐՎԱՐԻ           13-Ի ԹԻՎ 202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի ԹԻՎ 1229-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
1.  Անհրաժեշտությունը
<<Հայաստանի Հանրապետութան  կառավարության 2003 թվականի փետրվարի 13-ի թիվ 202-ն որոշման մեջ փոփոխություններ և լրացում, ինչպես նաև Հայաստանի Հանրապետութան կառավարության 2002 թվականի հուլիսի 11-ի թիվ 1229-ն որոշման մեջ լրացումներ կատարելու մասին>> ՀՀ կառավարության որոշման ընդունման անհրաժեշտությունը պայմանավորված է  Հայաստանի Հանրապետության կառավարության 2013 թվականի հոկտեմբերի 23-ի <<Հայաստանի Հանրապետությունում մրցունակ և կայուն ավիափոխադրումների ծառայությունների մատուցման ապահովման ծրագիրը և ծրագրի իրականացման միջոցառումները հաստատելու մասին>> թիվ 1248-Ա որոշմամբ (այսուհետ` 1248-Ա որոշում) սահմանված պարտավորությունների կատարմամբ: 
1248-Ա որոշմամբ հաստատված ծրագրի դրույթների համաձայն <<Բաց երկնքի>> քաղաքականության հաջողությունը պայմանավորված է նաև օդային փոխադրումների քաղաքականության մշակման և վերջինիս իրագործման կապակցությամբ միջազգային ակնկալիքների բավարարմամբ: Հիմնվելով միջազգային չափանիշների վրա Հայաստանի Հանրապետության կառավարությունը քաղաքացիական ավիացիայի ոլորտում պետք է իրականացնի լիազորությունների վերաբաշխում:
     2. Ընթացիկ իրավիճակը և խնդիրները

Ներկայումս համաձայն Հայաստանի Հանրապետության կառավարության 2003 թվականի փետրվարի 13-ի N 202-Ն որոշմամբ հաստատված <<Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության կանոնադրության>> Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը, ի թիվս բազմաթիվ զուտ ավիացիոն հիմնադրույթների քաղաքականության մշակման և ավիացիոն գործունեության նկատմամբ վերահսկողության իրականացման գործառույթների, իրականացնում է նաև բնագավառի տնտեսական քաղաքականության կարգավորման գործընթացը: 
Սույն որոշման նախագիծն ուղղված է ոլորտում ինստիտուցիոնալ բարեփոխումների իրականացմանը` հիմնվելով Հայաստանի Հանրապետության Կառավարության 2013 թ. հոկտեմբերի 23-ի «Հայաստանի Հանրապետությունում մրցունակ և կայուն ավիափոխադրումների ծառայությունների մատուցման ծրագրի և ծրագրի իրականացման միջոցառումների մասին» որոշման և միջազգային չափանիշների վրա: 

3. Տվյալ բնագավառում իրականացվող քաղաքականությունը

Ներկայումս քաղաքացիական ավիացիայի բնագավառում իրականացվում է մրցունակ և կայուն ավիափոխադրումների ծառայությունների մատուցման ապահովման քաղաքականություն:

4. Կարգավորման նպատակը և բնույթը

<<Հայաստանի Հանրապետութան  կառավարության 2003 թվականի փետրվարի 13-ի թիվ 202-ն որոշման մեջ փոփոխություններ և լրացում, ինչպես նաև Հայաստանի Հանրապետութան կառավարության 2002 թվականի հուլիսի 11-ի թիվ 1229-ն որոշման մեջ լրացումներ կատարելու մասին>> ՀՀ կառավարության որոշման ընդունումը հնարավորություն կտա Հայաստանի Հանրապետության կառավարությանը իրականացնել ավիացիայի բնագավառի լիազորված մարմինների իրավասությունների վերաբաշխում` ապահովելով 1248-Ա որոշմամբ սահմանված պարտավորությունների շարունակական կատարումը:
 Սույն որոշման ընդունումը կապահովի նաև ՀՀ էկոնոմիկայի նախարարության կանոնադրությամբ նախարարության առջև դրված նպատակների և խնդիրների իրականացման արդյունավետությունը:               

       5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության Գլխավոր վարչության և Հայաստանի Հանրապետության էկոնոմիկայի նախարարության աշխատակազմերում: 

       6. Ակնկալվող արդյունքը
<<Բաց երկնքի>> ազատականացված քաղաքականության վարման գործընթացում արդյունավետորեն կկանոնակարգվեն պետական կառավարման մարմինների գործառույթները, ինչը կբերի վստահության բարձրացմանը ու մրցունակ և կայուն ավիափոխադրումների ծառայությունների մատուցման ապահովման ծրագրի իրականացմանը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹԱՆ  ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՓԵՏՐՎԱՐԻ           13-Ի ԹԻՎ 202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի ԹԻՎ 1229-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետութան  կառավարության 2003 թվականի փետրվարի 13-ի թիվ 202-ն որոշման մեջ փոփոխություններ և լրացում, ինչպես նաև Հայաստանի Հանրապետութան կառավարության 2002 թվականի հուլիսի 11-ի թիվ 1229-ն որոշման մեջ լրացումներ կատարելու մասին>> ՀՀ կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազեցում չի նախատեսվում:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ԷԿՈՆՈՄԻԿԱՅԻ ՆԱԽԱՐԱՐ                                               ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹԱՆ  ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՓԵՏՐՎԱՐԻ           13-Ի ԹԻՎ 202-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 11-Ի ԹԻՎ 1229-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի Հանրապետութան  կառավարության 2003 թվականի փետրվարի 13-ի թիվ 202-ն որոշման մեջ փոփոխություններ և լրացում, ինչպես նաև Հայաստանի Հանրապետութան կառավարության 2002 թվականի հուլիսի 11-ի թիվ 1229-ն որոշման մեջ լրացումներ կատարելու մասին>> ՀՀ կառավարության որոշման (այսուհետ` Որոշում) ընդունման առնչությամբ նախատեսվում է ընդունել Որոշմամբ նախատեսված իրավական ակտերը, մասնավորապես` <<Ավիացիայի մասին>> ՀՀ օրենքում փոփոխություններ և/կամ լրացումներ կատարելու մասին ՀՀ օրենք և <<Ավիափոխադրողի մասնագրի, կանոնավոր և ոչ կանոնավոր օդային փոխադրումների իրականացման համար օդային ուղու շահագործման թույլտվությունների ստացման համար ներկայացված հայտերի քննարկման հետ կապված հարցերով խորհուրդ ստեղծելու, նրա աշխատակարգը և անհատական կազմը հաստատելու մասին>> ՀՀ կառավարության որոշում:

      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

        ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ
